
KUNU PERFETTI

Hobza nejja ma tkunx tajba ghall-ikel! Niftakar meta kont zghir u ommi kienet tibghatni
nixtri 1-hobz, kont naqgla’ ghajta ghax kont nehdilha hobza bajda! L-istess ikel li jkun nofs
sajran ma jkunx tajjeb!

Hekk ukoll nistghu nghidu ghalina 1-bnedmin: hawn min ikun nej, azzmu jew nofs kedda!
Normalment wiehed jagla’ dawn it-titli meta jkun nieqes mill-hegga, ghazzien, nieqes mill-
motivazzjoni. L-istess jinghad ghal min jibga’ ma jimmaturax jew ma jikbirx. Kulhadd jista’
jsib ruhu f’din il-kategorija, anki ahna s-sacerdoti u l-isqfijiet! Dan kollu jghodd ukoll ghas-
seminaristi li jinsabu fis-snin tal-formazzjoni.

Meta fil-Vangelu jistedinna biex inkunu “perfetti kif huwa perfett Missierkom li hu fis-
Smewwiet” (Mt 5:48), Gesu ged jghidilna biex f’hajjitna dejjem nippruvaw inkunu ahjar
milli ahna. Gesl ma jridniex inkunu medjokri, imma ghandna nfittxu nikbru gradwalment. I1-
hajja hija process ta’ maturazzjoni u ghalhekk il-bniedem ma jistax jistalla, jintefa jew
jintrema. Ma nistghux nikkuntentaw ruhna bil-ftit jew inkunu sodisfatti 1li nitkaxkru.
Importanti li jkollna ideali gholja u mhux inbaxxu l-aspettattivi. Hazin min jirraguna li
bizzejjed ghalih jekk fil-hajja jgib pass mark u ghalhekk ma jistinkax biex jilhaq livelli oghla.

Li wiehed jimmira li bil-mod il-mod itejjeb lilu nnifsu ma jfissirx li jkun perfezzjonista! Min
hu perfezzjonist ghandu difett kbir ghax gatt ma jammetti zball u gatt ma jkun kuntent bih
innifsu — ghaldagsant il-perfezzjonist huwa suggett ghal ansjeta, depressjoni u disturbi serji
ohra. Imma li wiehed jaspira li jkun perfett ifisser li jkun ged jahdem fuqu nnifsu biex maz-
zmien ikun komplut jew shih — imma dan huwa process mifrux tul hajjitna kollha!

Is-snin tal-formazzjoni fis-Seminarju ghandhom dan l-ghan: li jghinu lis-seminarista, 1i huwa
sacerdot futur, biex jimmatura umanament, spiritwalment, akkademikament u pastoralment.
Jekk seminarista jibga’ lura f’xi wahda minn dawn l-erba’ dimensjonijiet, hemm riskju serju
li jkun sacerdot ta’ nofs kedda. Jien kuntent hafna bis-sacerdoti li jiffurmaw il-formation team
fis-Seminarju taghna ghax jaghmlu hilithom biex jakkumpanjaw u jistimulaw lis-seminaristi
biex jimxu ’l quddiem fl-erba’ aspetti li semmejt. Huwa dmir taghhom li perjodikament
jaghmlu valutazzjoni tal-progress li jkun qed jaghmel is-seminarista, b’hekk jghinuh ikompli
jindirizza ruhu. Xi drabi din l-ghajnuna taf tkun providenzjali, ghax ikun hemm min ma
jintebahx li mhux ged jaghmel progress jew, aghar minn hekk, li jkun sejjer lura!

Meta llum geghdin nikkonkludu s-Sena formattiva, nistieden lilkom, seminaristi, biex
taghmlu ezami tal-kuxjenza u taraw fejn kbirtu u fejn intfajtu lura. Naghti xi indikazzjonijiet.
Fil-hajja spiritwali wiehed jista’ jistagsi jekk kibirx fir-relazzjoni tieghu ma’ Gest, jekk it-
talb li jghid ghadux biss talb skedat jew sarx mumenti ta’ intimitd ma’ Gesil. Fir-rigward tal-
istudji teologi¢i wiehed ma jistax ikun kuntent li semplicement jghaddi jew jghadduh (!),
imma jrid ikebbes fih l-interess ghar-ricerka u t-taghlim. F’dak li ghandu x’jagsam mal-
hidma pastorali tajjeb li wiehed jezamina jekk rawwamx fih il-passjoni u hegga ghal Kristu u
I-bnedmin! L-istess stharrig wiehed ghandu jaghmlu dwar il-maturazzjoni umana u dwar ir-



relazzjonijiet interpersonali u komunitarji. Huwa fatt li min ma ghandux interess li jkun
“perfett” ser ikun seminarista/sacerdot ta’ nofs kedda.

Dan l-ezami ta’ kuxjenza jiswa li naghmluh kollha, inkluzi l-lekcerers involuti fil-
formazzjoni tas-seminaristi, u nistaqsu jekk konniex dejjem prezenti ghalihom u jekk
offrejnielhomx 1-ghajnuniet mehtiega biex jikbru.

Huwa ezami ta’ kuxjenza li jehtieg jaghmluh il-genituri u I-familjari tas-seminaristi.
Ghalkemm hafna drabi dawn joffru kontribut pozittiv, jaf ikun hemm cirkustanzi fejn
minkejja li jkollhom rieda tajba, l-intervent taghhom jaf ixekkel jew sahansitra jwaqqaf il-
process tal-maturazzjoni tas-seminarista!

L-istess stedina biex jaghmlu dan l-ezami ta’ kuxjenza naghmilha lill-komunitajiet
parrokkjali, partikularment lill-presbiterja, fejn is-seminaristi qed jaghmlu l-esperjenza
pastorali. Normalment dawn joffru rizorsa valida ghas-Seminarju, imma huwa fatt ukoll li xi
whud jistghu jkunu influencers negattivi li jhottu 1-programm ta’ formazzjoni propost mis-
Seminarju!

Il-kelma “perfetti” gejja mil-Latin perficere fis-sens li wiehed itemm jew iwassal ghall-milja
progett. Imma dan l-ahhar kont qed naqra li I-frazi “kunu perfetti” nistghu ninterpretawha
b’mod passiv, fis-sens: Halli lil Alla jaghmlek perfett — jaghmlek shih. Dan ifisser li meta
Gesu ged jghidilna biex inkunu “perfetti kif huwa perfett Missierkom”, qged jistedinna biex
inhallu lil Alla jkompli jhobbna sakemm nimtlew bi mhabbtu — sakemm nimtlew bl-Ispirtu s-
Santu li bhal nar isajjarna! Fil-fatt, ahna mhux ser insiru perfetti jew maturi bil-hila tal-
isforzi taghna biss, imma bil-qawwa tal-grazzja ta’ Alla. Jinghad li darba Santa Katerina ta’
Siena semghet lil Gesu jghidilha: “Inti iftah qalbek u jien nghaddi minnek bhal xmara”. Fi
kliem iehor, “kunu perfetti” jfisser “hejji qalbek” biex I-Ispirtu ta’ Alla jissawwab fiha!
Ghalhekk dan il-process ta’ maturazzjoni ghandu jkun assolutament akkumpanjat b’hajja
spiritwali intensa.

Ghalhekk, gheziez seminaristi, filwaqt li rroddu hajr lil Alla li kabbarkom matul din is-sena li
ged intemmu, inheggigkom biex issahhu fikom ix-xewqa qaddisa li tkunu perfetti u komplu
afdaw lis-superjuri taghkom li ghandhom id-dmir iebes li jghidulkom il-verita dwar il-
progress li tkunu geghdin taghmlu.



